ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

      ____ 2014 թվականի N___-Ն
ԳՈՐԾԱՏՈՒԻ ՍՆԱՆԿՈՒԹՅԱՆ ԿԱՄ ԱՆՀԱՏ ՁԵՌՆԱՐԿԱՏԻՐՈՋ ԵՎ ՆՈՏԱՐԻ (ԱՅԴ ԹՎՈՒՄ` ԳՈՐԾԱՏՈՒ ՀԱՆԴԻՍԱՑՈՂ) ՄԱՀՎԱՆ ԴԵՊՔՈՒՄ ՍՈՑԻԱԼԱԿԱՆ ՎՃԱՐԻ ՊԱՐՏԱՎՈՐՈՒԹՅՈՒՆՆԵՐԻ ՄԱՐՄԱՆ ԵՎ ՀԱՄԱՊԱՏԱՍԽԱՆ ԿՈՒՏԱԿԱՅԻՆ ՀԱՏԿԱՑՈՒՄՆԵՐԸ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻՆ ՓՈԽԱՆՑԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով «Կուտակային կենսաթոշակների մասին» Հայաստանի Հանրա​պե​տու​թ​​​​յան օրենքի 7-րդ հոդվածի 10-րդ մասը` Հայաստանի Հան​րա​պե​տութ​յան կա​ռա​վարու​թյունը որոշում է.
1. Սահմանել գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտա​վո​րու​թյուն​ների մարման և համապատասխան կուտակային հատկացումները մասնակիցների ռեեստրը վարողին փոխանցելու կարգը` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակման օրվան հաջոր​դող տասներորդ օրը:

Հավելված
ՀՀ կառավարության
2014 թվականի __________ ___ N ___-Ն որոշման
ԿԱՐԳ
ԳՈՐԾԱՏՈՒԻ ՍՆԱՆԿՈՒԹՅԱՆ ԿԱՄ ԱՆՀԱՏ ՁԵՌՆԱՐԿԱՏԻՐՈՋ ԵՎ ՆՈՏԱՐԻ (ԱՅԴ ԹՎՈՒՄ` ԳՈՐԾԱՏՈՒ ՀԱՆԴԻՍԱՑՈՂ) ՄԱՀՎԱՆ ԴԵՊՔՈՒՄ ՍՈՑԻԱԼԱԿԱՆ ՎՃԱՐԻ ՊԱՐՏԱՎՈՐՈՒԹՅՈՒՆՆԵՐԻ ՄԱՐՄԱՆ ԵՎ ՀԱՄԱՊԱՏԱՍԽԱՆ ԿՈՒՏԱԿԱՅԻՆ ՀԱՏԿԱՑՈՒՄՆԵՐԸ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻՆ ՓՈԽԱՆՑԵԼՈՒ
1. Սույն կարգով կարգավորվում են գործատուի սնանկության կամ անհատ ձեռ​նար​կա​տիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկա​ցում​ները մասնակիցների ռեեստրը վարողին փոխանցելու հետ կապված հարաբերությունները:  
2. Սույն կարգում կիրառվող հասկացություններն ունեն «Կուտակային կենսաթո​շակ​ների մասին» Հայաստանի Հանրապետության օրենքով և Հայաստանի Հանրապե​տու​թյան քաղա​քացիական օրենսգրքով սահմանված իմաստը:
3. Գործատուին (այդ թվում` անհատ ձեռնարկատեր և նոտար հանդիսացող) սնանկ ճանա​չելու մասին դատարանի վճիռն օրինական ուժի մեջ մտնելու պահից մինչև սնանկու​թյան գործի ավարտը (այդ թվում` ֆինանսական առողջացման ծրագրի իրականացման ընթաց​քում) կասեցվում է սոցիալական վճարների գծով պարտավորությունները չկատա​րելու կամ ոչ պատշաճ կատարելու համար հաշվարկման, վճարման կամ գանձման ենթակա տույ​ժերի հաշվարկումը, վճարումը կամ գանձումը և կարճվում են գույքային բռնա​գան​ձում​նե​րով բոլոր կատարողական վարույթները:

4. Սնանկության դեպքում սոցիալական վճարի պարտավորության գծով պարտա​տեր է հանդիսանում հարկային մարմինը, որը գործատուին է ներկայացնում պարտա​վո​րու​թյուն​ների մարման պահանջ: 
5. Սնանկության գործընթացում գտնվող գործատուների` սոցիալական վճարի գծով պար​​տավորությունները (որպես չապահովված պահանջ) մարվում են «Սնանկության մասին» ՀՀ օրենքով սահմանված հերթականությանը և կարգին համապատասխան: Ընդ որում, սոցիալական վճարների պարտավորությունները գանձապետարանի կամուրջ հաշ​վին փոխանցելու պարտավորությունը կրում է սնանկության կառավարիչը:
6. Սնանկության գործընթացում գտնվող գործատուի ֆինանսական առողջացման հիմ​​քով սնանկության վերաբերյալ գործի ավարտի դեպքում հանվում են սույն կարգի 3-րդ կետով նշված կասեցումները:

7. Սնանկության գործընթացում գտնվող գործատուին դատարանի վճռի հիման վրա լուծար​ման (անհատ ձեռնարկատիրոջ, նոտարի գործունեության դադարեցման) կապակ​ցու​​թյամբ սնանկության գործընթացի ավարտի դեպքում իրավաբանական անձանց պետա​կան գրանցումն իրականացնող մարմնում պարտապան գործատուի լուծարման (անհատ ձեռ​​նարկատիրոջ գործունեության դադարման) պետական գրանցման հաջորդ օրվանից սոցիա​​լական վճարի չկատարված պարտավորությունը դադարեցվում և հանվում է հաշ​վա​ռու​մից (համարվում է մարված):
8. Անհատ ձեռնարկատիրոջ (նոտարի) մահվան դեպքում`
1) անհատ ձեռնարկատիրոջ (նոտարի) սոցիալական վճարի պարտավորությունը դադա​​րեցվում և հանվում է հաշվառումից (համարվում է մարված)` մահվան հաջորդ օրվա​նից,
2) որպես գործատու` սոցիալական վճարի պարտավորությունները փոխանցվում են ժառան​գին (ժառանգներին, որոնք կրում են համապարտ պարտավորություն), իսկ ժառանգի բացակայության դեպքում` դադարում են և հանվում են հաշվառումից անժառանգ գույքը համայնքի սեփականությանն անցնելու հաջորդ օրվանից: Ժառանգական գույքի բացա​​կայության կամ անբավարարության դեպքում պարտավորությունը դադարեցվում և հան​վում է հաշվառումից (համարվում է մարված)` ժառանգության բացման վայրի նոտարին ժառան​գությունը պահպանելու և կառավարելու միջոցներ ձեռնարկելու վերաբերյալ հար​կա​յին մարմնի կողմից ներկայացված դիմումի կատարման շրջանակում ժառանգական գույքի բացա​կայության կամ անբավարարության մասին գրավոր տեղեկացնելու հաջորդ օրվանից: Դիմումի և տեղեկացման ձևերը, ինչպես նաև տեղեկությունների փոխա​նակ​ման կարգը հաս​տատվում են Հայաստանի Հանրապետության արդարադատության և Հայաս​տանի Հան​րապետության ֆինանսների նախարարների համատեղ հրամանով:
9. Սնանկության գործընթացում, ինչպես նաև գործատուի ֆինանսական առող​ջաց​ման հիմքով սնանկության վերաբերյալ գործի ավարտի դեպքում կուտակային հատկա​ցում​ները մասնակիցների ռեեստրը վարողին փոխանցվում են «Կուտակային կենսաթոշակների մասին» ՀՀ օրենքով սահմանված ընդհանուր կարգով: Ընդ որում, սնանկության գործընթա​ցում գտնվող գործատուի սոցիալական վճարի պարտավորությունը տվյալ հաշվետու ժամա​նա​կա​հատվածի համար համարվում է մարված, եթե կամուրջ հաշվին մուտքագրված սոցիա​​լական վճարի պարտավորությունների գումարները բավարար են այդ հաշվետու ժամա​​նակահատվածի սոցիալական վճարը մարելու համար:
10. Սնանկության գործընթացում գտնվող գործատուին դատարանի վճռի հիման վրա լուծար​ման (անհատ ձեռնարկատիրոջ, նոտարի գործունեության դադարեցման) կապակ​ցու​թյամբ սնանկության գործընթացի ավարտի դեպքում կատարվում է պարտավո​րու​թյուն​ների վերա​հաշվարկ և սոցիալական վճարի պարտավորությունների փաստացի փոխանց​ված գումար​ներին համապատասխան` կուտակային հատկացման, ինչպես նաև եկամտային հարկի և սոցիալական վճարի ամսական ամփոփ հաշվարկի հիման վրա հաշվարկված` պետա​​կան բյուջեի կուտակային հատկացման (օրենքով սահմանված դեպքում) գումարները հար​կային մարմնի համապատասխան հանձնարարականի հիման վրա փոխանցվում են ռեեստրը վարողի հաշվին:

11. Անհատ ձեռնարկատիրոջ (նոտարի) մահվան դեպքում`

1) որպես գործատու` սոցիալական վճարի պարտավորությունները ժառանգին անց​նելու դեպքում մինչև մահվան ամիսը ներառյալ հաշվարկված կուտակային հատկա​ցում​ները մասնակիցների ռեեստրը վարողին փոխանցվում են «Կուտակային կենսաթոշակների մասին» ՀՀ օրենքով սահմանված ընդհանուր կարգով,
2) անժառանգ ճանաչվելու կամ ժառանգական գույքի բացակայության և սույն կարգի 8-րդ կետի 1-ին ենթակետում նշված դեպքում կատարվում է մինչև մահվան ամիսը ներառյալ հաշվարկված սոցիալական վճարների պարտավորությունների վերահաշվարկ և սոցիալական վճարի պարտավորությունների փաստացի փոխանցված գումարներին համա​պա​տասխան` կուտակային հատկացման, ինչպես նաև եկամտային հարկի և սոցիալական վճարի ամսական ամփոփ և տարեկան եկամուտների մասին հաշվարկների հիման վրա հաշ​վարկված` պետական բյուջեի կուտակային հատկացման (օրենքով սահմանված դեպ​քում) գումարները հարկային մարմնի համապատասխան հանձնարարականի հիման վրա փոխանցվում են ռեեստրը վարողի հաշվին:
Հիմնավորում
Գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկացումները մասնակիցների ռեեստրը վարողին փոխանցելու կարգը սահմանելու մասին ՀՀ կառավարության որոշման 
նախագծի ընդունման
1. Իրավական ակտի անհրաժեշտությունը (նպատակը). Նախագծի մշակումը պայ​մա​նավորված է ս.թ. հունիսի 21-ին ՀՀ Ազգային Ժողովի կողմից ընդունված և ս.թ. հուլիսի 1-ից ուժի մեջ մտած` Կուտակային կենսաթոշակների մասին Հայաստանի Հանրապե​տու​թյան օրեն​​քում փոփոխություն կատարելու մասին ՀՀ օրենքի կիրար​կմամբ:
2. Կարգավորման հարաբերությունների ներկա վիճակը և առկա խնդիրները. 

Խնդիրը կայանում է նրանում, որ ս.թ. հունիսի 21-ին ՀՀ Ազգային Ժողովի կողմից ընդուն​​​ված Կուտակային կենսաթոշակների մասին Հայաստանի Հանրապետության օրեն​​քում փոփոխություն կատարելու մասին ՀՀ օրենքով սահմանված` գործատուի սնան​կու​թյան կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահ​վան դեպքում սոցիալական վճարի պարտավորությունների մարման և համապատասխան կուտա​կային հատկացումները մասնակիցների ռեեստրը վարողին փոխանցելու կարգի հետ կապված հարաբերությունները կարգավորված չեն: 

3. Առկա խնդիրների առաջարկվող լուծումները. Նախագծերով առաջարկվում է սահ​մա​նել գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մար​ման և համապատասխան կուտակային հատկացումները մասնակիցների ռեեստրը վարո​ղին փոխանցելու կարգը:
4. Տվյալ բնագավառում իրականացվող քաղաքականությունը. Հայաստանի Հան​րա​​պե​​տու​​թյան կառավարության կողմից իրականացվող քաղաքականությունն ուղղված է կեն​սա​թո​​շա​կային համակարգի բարեփոխմանը:
5. Նախագծի մշակման գործընթացում ներգրավված ինստիտուտները և անձինք. Նա​​​խա​​​գ​ծերը մշակվել են Հայաստանի Հանրապետության ֆինանսների նախա​րա​րու​թյան կող​մից:
6. Կարգավորման առարկան. Նախագծերի կարգավորման առարկան գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հան​դի​սա​ցող) մահվան դեպքում սոցիալական վճարի պարտավորությունների մարման և համապա​տաս​խան կուտակային հատկացումները մասնակիցների ռեեստրը վարողին փոխանցելու կարգի հետ կապված հարաբերություններն են:
7. Իրավական ակտի կիրառման դեպքում ակնկալվող արդյունքը. Նախագծերի ընդուն​​​​​​​ման արդ​​յուն​քում ակնկալվում է ապահովել կեն​սա​թո​շա​կային տարիքը լրացած մաս​նակցի կողմից սոցիալական վճարի կատարումը դադարեց​նելու վերաբերյալ դիմումը հար​կային մարմին ներկայացնելու և կուտա​կային կենսաթոշակ ստանալու մասին դիմումի վերա​​բերյալ հար​կա​յին մարմնի կողմից գործատուներին տեղեկացնելու կարգերը:
Տեղեկանք
Գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկացումները մասնակիցների ռեեստրը վարողին փոխանցելու կարգը սահմանելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

Գործատուի սնանկության կամ անհատ ձեռնարկատիրոջ և նոտարի (այդ թվում՝ գոր​ծատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկացումները մասնակիցների ռեեստրը վարո​​ղին փոխանցելու կարգը սահմանելու մասին ՀՀ կառա​վա​րու​թյան որոշման նախագծի ընդունմամբ անհրաժեշտություն կառաջանա ընդունել ՀՀ արդարադատության և ՀՀ ֆինանս​ների նախարարների համատեղ հրաման:
Եզրակացություն
Գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկացումները մասնակիցների ռեեստրը վարողին փոխանցելու կարգը սահմանելու մասին ՀՀ կառավարության որոշման նախագծերի ընդունմամբ պետական բյուջեի եկամուտների նվազեցման կամ ծախսերի ավելացման մասին
Գործատուի սնանկության կամ անհատ ձեռնարկատիրոջ և նոտարի (այդ թվում՝ գոր​ծատու հանդիսացող) մահվան դեպքում սոցիալական վճարի պարտավորությունների մար​ման և համապատասխան կուտակային հատկացումները մասնակիցների ռեեստրը վարո​ղին փոխանցելու կարգը սահմանելու մասին ՀՀ կառավա​րու​թյան որոշումների նախա​գծերի ընդուն​​մամբ պետա​​կան բյուջեի եկամուտների նվա​զե​ցում կամ ծախ​սերի ավելացում չի ակն​կալ​​վում:
Ամփոփաթերթ

Գործատուի սնանկության կամ անհատ ձեռնարկատիրոջ և նոտարի (այդ թվում՝ գործատու հանդիսացող) մահվան դեպքում սոցիալական վճարի պարտավորությունների մարման և համապատասխան կուտակային հատկացումները մասնակիցների ռեեստրը վարողին փոխանցելու կարգը սահմանելու մասին ՀՀ կառավարության որոշման նա​խագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարարություն

18.07.2014թ.

թիվ ԱԱ/ԱնԳ-1-3/5711-14
	Առաջարկվում է հստակեցնել նախագծի 1-ին կետով հաստատվող կարգի 10-րդ կետը և 11-րդ կետի 2-րդ ենթակետը, մասնավորապես, սահմանելով, թե գործատուի մահվան կամ սնանկության հիմքով լուծարման դեպքում ինչ ձևով է որոշվում յուրաքանչյուր մասնակցի կենսաթոշակային հաշվին փոխանցման ենթակա կուտակային հատկացումների չափը, եթե սոցիալական վճարի պարտավորությունը ամբողջությամբ չի կատարվել և մարվել է:
	Ընդունվել է:
	Նախագծի 1-ին կետով հաստատվող կարգի կատարվել է համապատասխան լրացում:

	ՀՀ կենտրոնական բանկ

22.07.2014թ.

թիվ 20.3-07/000655-14
	Առաջարկվում է Նախագծի նախաբանում հղում կատարել ոչ թե Կուտակային կենսաթոշակների մասին ՀՀ օրենքի 9-րդ, այլ 7-րդ հոդվածին:
	Ընդունվել է:
	Նախագծի նախաբանում կատարվել է համապատասխան փոփոխություն:

